
ETXEBIDEN IZENA EMATEKO ESKABIDE-ORRIA BETETZEKO ARGIBIDEAK

1. ESKATZAILEAK
1.1.- Zein izan daiteke eskatzailea eta ze inplikazio dauzka?

Suposatzen dugu eskaera aurkezteko betebeharreko baldintzak betetzen direla frogatu duzula. Kasu horretan, kontuan izan jarraian aipatzen diren puntuak: 
1. Eskabidea banakakoa (pertsona bat soilik ematen du izena) izan daiteke edota baterakoa (zenbait pertsonek ematen dute izena, hauek bizikidetza unitatea osatuko luketelarik) 

2. Etxebiden altan ematen den espediente bakoitzeko, eskatzaile bakar egongo da, eskatzailea 1go koadroan datuak sartzen dituena izango delarik. 

3. Etxebideko eskaera batean soilik egon zaitezke. Beraz, pertsona batek ezin du bi eskaera ezberdinetan aldi berean izena eman, nahiz eta batean titular gisa agertu eta bestean ezkonlagun/bikotekide edota bizikidetza unitateko beste kide bat gehiago bezala agertu. 

*Dena dela, seme-alabak dituzten guraso banandu edo dibortziatuen kasuan, bere zaintza partekaturik dutenean, bikoteko bi kideek norberaren eskabidean sartu ahalko dituzte bere seme-alabak. 

4. Eskabidearen buru, beraz, bikotearen edozein kide edota edozein ezkonlagun izan daiteke, hau eskatzailea izango delarik. 

5. Etxebizitzaren titularitateari edota jabetzari begira, hala nola betebeharreko baldintzei begira, ez dago inolako ezberdintasunik eskatzaile gisa eta ezkolagun/bikotekide gisa agertzearen artean. 

6. Eskaeraren barne dauden pertsona guztiak, bizikidetza unitateko , kideak izango dira. Hauek, aurrerago ikusiko dugun bezala, etxebizitzaren titularrak izan daitezke edota izan behar dute eta BPE bat eskuratzeko bete behar diren baldintza guztiak bete behar dituzte. 

7. Beraz, eskatzailea izatearen inplikazio bakarra, eskatzailea Etxebiderako erreferentzia eta harremanetan jartzeko pertsona izango dela da, eta ondorioz, Espedientearen buru izango dela denerako. 
1.2.- Bizilekuaren helbidearen garrantzia, zer egin behar da aurrerago berau aldatzen bada?
Oso garrantzitsua da helburu honetarako ematen den helbidea balio duen erreferentzia egonkor bat izatea. 

Etxebizitza baten esleipen prozedurako fase batzutan epeak eta datak guztiz erabakigarriak izan daitezke eta penagarria izango litzateke komunikazio arazoak egoteagatik, aukeraren bat galtzea. 

Horrexegatik, gogoan izan, hasieran emandako helbidean aldaketaren bat badago, lehenbailehen esan behar diguzula. 

Horretarako, idazki errez bat egin beharko duzu, bertan egin behar den helbide aldaketa azalduko duzularik eta ondorengo datuak emango dituzularik: 

· - Izen-Deiturak 

· - Identifikazio Agiriaren Zenbakia 

· - Espediente Zenbakia

Idazki hori zure izen emateko eskaeran jarritako ondorengo titular guztiek sinatu beharko dute eta lekua eta data jarri beharko duzu. 

Ondoren, idazki hori dagokizun Lurralde Ordezkaritzan entregatu ahalko duzu. 

Bestela, postaz bidali dezakezu, Eusko Jaurlaritzako Etxebizitza eta Gizarte Gaietako Lurralde Ordezkaritzara. Kasu honetan, gutun-azalean "Gaia: Helbide Aldaketa"jartzea gomendatzen dizugu. 


1.3.- Erroldatzearen tokia eta data

Datu biak oso garrantzitsuak dira, kontuan hartuko baitira eskaera bat BPEn sustapenen esleipen zozketabatean onartua edo baztertua den erabakitzerakoan. 

Aurkezpenean aipatu dugun bezala, sustapen bakoitzerako etxebizitza esleipen prozeduraren hasierako Agindua argitaratzen da, arau hau ondoko elementuentzat erabakigarria izanik:

· Data: Etorkizuneko titularretakoren bat Euskal Autonomi Erkidegoko udalerri batean erroldaturik egon beharko du, kasu bakoitzean aplikatzen den araudiak ezartzen duen gutxieneko aintzinatasuna izanik. 

· Tokia: Eskatzaileen egoitzak hasierako aginduan sustapen bakoitzera lotuak edota interesatutzat adierazten diren udalerriren batekin bat egin beharko du. 
·  Genero indarkeriaren biktimen kasuan, BOE bat eskuratzeko ez da beharrezko izango azaldu dugun betekizuna betetzea. 
1.4.- Mugikortasun urriko ezgaitasun fisikoa

Mugikortasun urriko ezgaitasun iraunkor bat dutela egiaztatu dezaketen pertsonek ez dute zertan gainontzeko eskatzaileei exijitzen zaizkien zenbait baldintza bete beharrik. 

Zehatz mehats, inskripzio unean: 

· Bere eskaeta altan eman ahalko da nahiz eta inskripzio unean diru-sarrerarik ez egiaztatu.

· Altan baita eman ahalko da ere etxebizitza baten jabeak badira, etxebizitza honek ez baditu irisgarritasunbaldintzak betetzen. 

· Era berean, babes ofizialeko etxebizitza baten esleipendunak suertatzen badira, etxea eskuratzerakoan:

Alokairu erregimeneko BOEn kasuan, ez dute diru-sarrerarik egiaztatu beharrik. 

3.000 euro egiaztatzearekin, jabetza edota azalera eskubideko etxebizitza bat eskuratu ahalko dute. 

Salbuespen hauek baliagarriak izango dira bizikidetza unitateko edozein kiderentzat. 

Mugikortasun urriko ezgaitutzat joko dira ondorengo egoeraren batean aurkitzen diren pertsonak: 

· Gurpil-aulkira mugatuak daudenak 

· Ibiltzeko nahitaez bi makila behar dituztenak. 

· Abenduaren 23ko 1971/1999 Errege Dekretuaren, minusbaliatasunaren maila onartzeko, aitortzeko eta kalifikatzeko prozedura arautzen duenaren, 3. Eranskineko D) eta H) arteko idatz-zatietan 7 puntu edo gehiago lortzen dituztenak. 
1.5.- Ezkontide edo bikotekidearen nortasuna eta datuak
Eskatzailea ezkondua badago edota beste pertsona batekin ezkontzaren antzeko harreman iraunkorra badu,bere bikotekidea eskaeran sartu beharko du nahitaez, eskatzaileen sailean horretarako utzi den espazioan, 2garrengo koadroan. 

Beraz, ezkontideak edo bikote baten kideak ezin du Etxebiden bere izena eskaera ezberdinean eman. 
Ikus dezakegun bezala, helbidea izan ezik, eskatzaileak ematen duena hartuko dela beti erreferentziatzat, datu guztiak eman behar dira. 
1.6.- Ezkontzako edo bikote harreman motaren arabera kontutan izan beharreko egoerak

 Ezkontzako edo bikote harreman motaren arabera, zenbait elementu eduki behar dira kontuan. 

Horrela: 

Irabazpidezko ondasun-erregimenean ezkonduak edo izatezko bikoteak direnak, bikoteko kide biak geroko etxebizitzaren titularkideak izan beharko dira, jabetzan portzentaia berdina izanik. 

Ondasun banantze-erregimenean ezkonduak edo izatezko bikoteak direnak, beraiek erabaki ahalko dute bakoitzaren titularkidetza edo norberak duen jabetzaren portzentaia. 
2. BIZIKIDETZA UNITATEA ETA TITULARRAK
2.1.- Eskatzaile; bizikidetza unitateko kide eta titular figuren arteko ezberdintasuna
Bizikidetza unitatea eta titularitatea kontzeptuak sarritan akats ugari sortzen dituztenez, biak zehazki azaltzen saiatuko gara: 

· Bizikidetza Unitatea: Eskaera batean izena eman duten pertsona guztiek osatuko dute eta ondoren BPE bat esleitzekotan, bai alokairu edota jabetza erregimenean, bertara bizitzera joango diren guztiek osatuko dute. 

· Bizikidetza Unitatea osatzen duten kideei dagokienez, ondo ezberdinak diren hiru egoeren aurrean aurkitu gaitezke:

Derrigorrez sartu behar direnak: Aurreko Atalean eskatzaileari buruz hitz egiterakoan aipatu dugun bezala, eskatzaileak nahitaez sartu behar du bere bikotekidea eskaeran. 

Borondatez sartzen direnak: Eskatzaileaknahi izanez gero berarekin edota bere bikotekidearekin ahaidetasun harremana duten pertsonak sartu ditzake eskaeran, aurrerago azalduko ditugun termino eta baldintzetan. 

· Titularitatea: Titularitateak etxebizitzaren jabetzan partizipazio maila zein den zehazten du, eta erosketaren eskritura publikoan (erosketaren kasuan) edo alokairu kontratuan (alokairuaren kasuan) agertu beharko da. 

· Ondorioz, aurrerago azalduko dugun bezala, etxebizitza berean elkarrekin bizi ahal dira: 

Bizikidetza unitatearen barne dauden eta titularrak diren pertsonak. 

Bizikidetza unitatearen barne dauden eta titularrak ez diren pertsonak. 

Edozein kasutan kontutan eduki behar duzu etxebizitzaren titularra ezingo dela inoiz bizikidetza unitatean agertzen ez den inongo pertsonarik izan. 

Era berean, kontuan izan mugikortasun urria duten pertsonentzat egokitutako etxebizitza bat esleitzen bada, mugikortasun urri iraunkorra duten ezgaituek izan beharko dutela etxebizitza horren titular, adingabeak badira edo horretarako gaitasunik ez badute, ordea, guraso-agintea edo tutoretza dela-eta haien kargura dituzten pertsonek izan beharko dutela titular.
2.2.- Borondatez sartu eta titularrak izan daitezkeen pertsonak

Aipatu dugun bezala, eskatzaileak eskaeran berarekin edo bere bikotekidearekin ahaidetasun harremana duten pertsonak sar ditzake, baina barneraketa hau zenbait arau bete behar ditu, eta hauek ahaidetasun mota eta mailaren arabera aldatzen dira. 
Horrela, eskatzaileak nahi izanez gero, etxebizitzaren titularkidetza nahi beste pertsonei eman ahal die, bai bera edo bere bikotekideak pertsona horiekin adopzio edo odol bidez lerro zuzenean 3. mailako ahaidetasuna duten bitartean.

Zehazki, ondoko senide hauei buruz hitz egiten ari gara: 

Hau da, eskatzaileak hauetako pertsona batzuk sartu ditzake eta beste batzuk ez, eta batzuei titularkidetza eskaini dezake eta beste batzuei ez, nahiz eta etxe berean bizi. 
2.3.- Borondatez sartu daitezkeen baina derrigorrez titularrak izan behar dutenak

Aitzitik,arau hau aldatu egiten da eskatzaileak edo bere bikotekideak pertsona horiekin odolkidetasunezko alboko lerroan 3garren mailako ahaidetasuna duten kasuan eta kidetasunezko 2.mailako ahaidetasuna dutenen kasuan. 
Kasu hauetan, eskaeran sartzea edo ez eskatzailearen esku dago, baina eskatzaileak kontuan izan behar du hemen aipatu ditugun senideak, eskaeran sartuz gero, derrigorrez izan behar dutela etxebizitzaren titularkideak. 
2.4.- Ze inplikazio eduki behar dira kontuan derrigorrez titularrak izan beharko ez luketen pertsonak egoera horretan jarriz gero?

Zure edo zure bikotekidearen aiton-amonak, gurasoak, seme-alabak edo bilobak etxebizitzaren geroko titularrak izango diren ala ez erabakitzeko orduan, ondoko elementuak eduki behar dituzu kontuan: 

1. Denek adin nagusikoak edo emantzipatuak izan behar dute. 

2. Zure eskaeran geroko titularrak bezala sartzen dituzun unean, gehienezko eta gutxienezko diru-sarrerak kalkulatzerakoan, kontuan hartuko dira pertsona hauen diru-sarrerak mínimos y máximos, tanto en el momento de ser dado de alta en Etxebide , bai Etxebiden altan emateko unean nola balizko esleipenean. 

3. Eskaera batean geroko titularrak bezala agertzen diren pertsonak ezingo dira agertu beste eskaera batean, bai bakarkakoan edo baterakoan. 

Ondorioz, gerozko titularren bat bere kabuz Etxebiden altan eman nahi izango balu, bajan emango lukete zuzenean lehenengo eskaeran. 
2.5.- Titularrak izango ez direnak, izena emateko eskabidean sartu beharra daude?

Bai; bizikidetza unitatearen barne egongo diren pertsona guztiak sartu behar dira eskaeran, nahiz eta ondoren titularrak ez izan. 

Berez, bete behar duzun kuadroan, aukera hau argi eta garbi ikusten da, bertan aukera ematen baitzaio eskatzaileari erabakitzeko ia nor izango den ondorengo titularra eta nor ez. 

Baina, gainera, kontuan izan behar da eskaeran bizikidetza unitateko kide guztiak sartzea ondorio positiboak eduki ditzakela:

· BPE baten zozketan esleipenduna suertatzekotan, sustapen bakoitzeko etxebizitzak banatzeko orduan, azaleraren arabera, logela kopuruaren arabera... beti edukiko da kontuan bizikidetza unitate osatuko duten kideen kopurua.

3. ESKATUTAKO ETXEBIZITZAREN KOKAPENA
3.1.- Aukeratutakoen artean erroldatuta zauden udalerria sartu behar al da?
Ez da derrigorrezkoa, baina bai komenigarria. 

Kontuan izan behar da jarraitzen den prozedura ondoko hau dela: zozketa zehatza batetarako eskaera onartuen zerrendak egiten direnean, etxebizitza babestuen 

 HYPERLINK "http://www.etxebide.info/q01a/q01afaq_one.jsp?id=11253" \t "_blank" sustapen berri zehatza bakoitzerako egiten den esleipen prozedurako hasiera Aginduan ezartzen diren udalerri interesatuetan erroldatuak daudenak hartzen dira lehenengo eta behin. 

Beraz, hautatutakoen udalerrien artean erroldatua zauden udalerria aukeratzen baduzu eta bertan BPEak eraikitzen badira, beti izango dituzu posibilitate gehiago zure eskaera onartua izatea zozketarako.
3.2.- Zer gertatzen da bikotea osatzen dutenak udalerri ezberdinetan erroldatuta badaude?
Zu eta zure bikotekidea leku ezberdinetan bazaudete erroldaturik, zuen espedientea BPEn esleipen prozeduraren barne egon daitekeen aztertzeko orduan, bi datuak hartuko dira kontuan. Beraz, zu edo zure bikotekidea erroldatua dagoen udalerria esleipen prozedurako hasierako Aginduan udalerri interesatutzat agertzen bada, zozketan parte hartu ahalko duzue. 
3.3.- Aukeratutako edozein udalerritan etxebizitza tokatzeko aukera ba al dago?

Lehen aipatu dugun bezala, zozketa baterako onartutako eskaeren zerrendak egiten direnean, etxebizitza babestuen 

 HYPERLINK "http://www.etxebide.info/q01a/q01aetxebide.jsp?&comando=q01aContenidos&accion=promocion_inicio&lang=eu" \t "_blank" sustapen berri zehatza bakoitzerako egiten den esleipen prozedurako hasierako Aginduan ezartzen diren udalerri interesatuetan erroldatuak daudenak eta eskatzaileak udalerri hori aukeratu dituen udalerrien artean aurkitzen direnen eskaerak hartzen dira lehenengo eta behin. 

Beraz, parte hartzeko aukera izango duzu zozketa horietan non bere hasierako Aginduan zu erroldatua zauden udalerria agertzen den eta, aldi berean, etxebizitzak eraikiko diren udalerria zuk zure eskaeran aukeratutakoen artean aurkitzen bada, nahiz eta zu hor ez bizi. 

3.4.- Etorkizunean hasierako eskaeran aukeratutako udalerriak aldatzeko aukerarik ba al dago?
Bai, ez dago inolako arazorik. 

Horretarako, idazki motz bat idatzi beharko duzu, eta bertan aipatu behar duzu aukeratutako udalerritan egin nahi duzun aldaketa, ondorengo datuak ematen dituzun aldian:

Izen-Deiturak. 

Identifikazio ageriaren zenbakia. 

Espedientearen zenbakia 

Idazki hori zure izena emateko eskaeran jarritako ondorengo titular guztiek sinatu beharko dute eta lekua eta data jarri beharko duzu. Ondoren, Zumaiako udalean zein Lurralde Ordezkaritzan entregatu ahalko duzu. 

Bestela, postaz bidali dezakezu, Eusko Jaurlaritzako Etxebizitza eta Gizarte Gaietako Lurralde Ordezkaritzara. Kasu honetan, gutun-azalean "Gaia: Espediente aldaketa" jartzea gomendatzen dizugu. 

Aukeratutako udalerrien aldaketa eskatzeko idazkiaren adibidea:

4. ESKURATZE ERREGIMENAK
4.1.- Eskuratzeko erregimen motak 
Eskuratzeko erregimenaz hitz egiterakoan, hitz arruntetan, ia erosketa edo alokairua nahiago duzun hitz egiten ari gara, edo babes publikoko etxebizitza bat eskuratzen duzun bitartean prest zaudela edozein erregimenean eskuratzera. 

Jarraian, eskuratzeko erregimen bakoitza zertan datzan eta eskaeran eskaintzen diren aukerak zehazten dizkizugu: 

a) Erosketa: 

Eskuratzeko erregimenen mota honen barnean, bi motekin aurkitzen gara: 

- Erosketa Jabetzan: Ohizkoena da, etxebizitza bat merkatuan erosten denean. Honen bitartez, eroslea etxebizitzaren jabean bihurtuko da eta etxebizitzari dagozkion lursaila eta elementu komunenak. Erregimen orokorreko edo tasatutako BOEn sustapenen batean modalitate hau erabiltzekotan, etxebizitza erosi ahal izateko babes ofizialeko etxebizitzei buruzko araudia bete beharko da. 

- Erosketa Azalera Eskubidean: Erregimen orokorreko edo tasatutako babes ofizialeko etxebizitzetan oso sarritan erabiltzen den kontratu mota da. 

Azalera-eskubidea eskubide erreal bat da: bere titularrari bera jabea ez den lursail batean eraikitzeko (edo landatzeko, hala badagokio) aukera ematen dio. Hala ere, eraikitakoaren gorantz edo lurperantz (garajeak, etab.) eraikitakoarena, alegia jabea izango da. 

Azalera-eskubideak iraupen mugatua izan ohi du; hala, epea iragandakoan, eskubide hau iraungi edo bukatu egiten da, eta beraz, orubean eraikitako edo landatutako guztia lurzoruaren edo lurrazalaren jabearena izango da. 

Kasu honetan, azalera eskubidea ondorengoan bihurtuko da: azalera eskubideko BOE baten esleipendunak 75 urtez gozatu ahalko du etxebizitza, eta epe hau bukatu ondoren, etxebizitza eta eranskinak lurraren jabearen eskutan geldituko dira, hau da, Eusko Jaurlaritzaren eskutan. 

Eskaeran eskaintzen diren aukerei buruz, berau betetzeko unean honako hauek aukeratu ditzakezula ikusiko duzu: 

- Eraikuntza berriko etxebizitzaren erosketa,bai jabetzan nola azalera eskubidean. Kasu honetan Etxebide, Udaletxeek, udal erakundeek eta sustatzaile pribatuek egiten dituzten erregimen orokorreko edo tasatutako BOE zozketetan parte hartu ahal izango duzu. 

- Bigarren eskuko etxebizitza baten erosketa: Babes ofizialeko etxebizitzak dira hauek ere, baina aurretik esleipenduna izan den pertsona batek erabilitakoak dira. Aukera honetan etxebizitzak bai jabetza nola azalera eskubidean izan daitezke eta eraikuntza berriko etxebizitzen kasuan bezalako sustapen berberetako zozketetara jo ahal izango dute. 

b)Alokairua: 

Alokairu erregimeneko babes ofizialeko etxebizitzak Etxebiden izena emanda, diru-sarrera maila baxuak dituztenentzat doa zuzendua. 

Orokorrean, esan dezakegu alokairu erregimeneko etxebizitza baten onuraduna bazara, etxebizitzaz gozatu ahalko duzu alokairu errenta babestu aerrentamendu babestuko baten truke. Alokairu kontratua gutxienez 5 urterako izango da eta luzatu ahalko da baldintzak betetzen jarraitzen duzun bitartean. 

Hala ere, alokairuaren barnean lau mota ezberdin eskuratzeko aukera eskaintzen zaizu, bakoitzak bere bereizitasuna duelarik: 

- Etxebizitza sozialaren alokairua: Murriztutako diru sarrerak dituzten pertsonei zuzendua dago eta hilabeteko alokairua bataz beste 180 eurotakoa izango da, nahiz eta kopuru hau aldatzen joango da esleipendunak diren pertsonen diru sarreren arabera, bai gorantz nola beherantz. 

- Babes ofizialeko etxebizitzaren alokairua: Erregimen orokorreko babes ofizialeko etxebizitzak dira. Sustapenak sustatzaile pribatuenak izan daitezke, Vitalquiler-ek aurrera eramandakoak bezala, Udaletxeenak edo udal erakundeenak. 

- Zuzkidurazko bizitokiak: Alokatzeko zuzkidurazko bizitoki berri eta ia berrien zozketak (etxebizitza sozialen pareko prezioa).

- Erabilitako etxebizitzaren alokairua: Bizigune, Etxebizitza Hutsen Alokairu Programa da hau. Kasu honetan alokatzeko etxebizitzak ez dira BOE-k, baina berauek Etxebiden izena emanda egonda eskuratu daitezke. Hala ere, kontutan izan behar duzu alokairu hitzarmenak ezingo dituela hasera batean sinatutako 5 urteak gainditu. 
4.2.- Eskuratze erregimen bakoitzerako gehiengo eta gutxiengo diru-sarrerak

BOE bat eskuratu ahal izateko diru-sarrera maila bat egiaztatu behar da, bai gehienezko nola gutxienezko diru-sarrerak, zeinak ezingo diren muga batzuetatik atera: 

Horrela, gehienezko diru-sarrera ponderatuak ezingo dira ondorengo kantiteen gain egon: 

a) Gizarte-etxebizitzen kasuan: 22.000,00 euro.

b) Erregimen orokorreko babes ofizialeko etxebizitzen eta zuzkidurazko bizitokien kasuan: 35.000,00 euro. 

c) 45.500,00 euro, erregimen tasatuko babes ofizialeko etxebizitzen kasuan. 

Eta gutxieneko diru-sarrerak ezingo dira ondorengo kantitateen azpitik egon: 

a) 12.000,00 euro, BOE tasatuen kasuan, bai jabetzan nola errentamenduan. 

b) Jabetzan edo azalera-eskubideko  erregimen orokorreko BOEn kasuan: 9.000,00 euro

c) 3.000,00 euro, errentamenduko BOE edota zuzkidurazko bizitokien kasuan. 

Mugigarritasun urritua duten ezgaituei edo ezgaitu intelektualei,dagokienez, ez zaie gutxieneko diru-sarrerarik ziurtatzea eskatuko babes ofizialeko etxebizitzak alokairuan eskuratzeko; jabetza osoko edo azalera-eskubideko erregimenean eskuratzeko, nahikoa izango da 3.000,00 euroko gutxieneko diru-sarrerak ziurtatzea. 

Era berean, ez zaio gutxienezko diru sarreren betebeharra eskatuko genero biolentziaren biktima dela egiaztatzen duen emakumeari. 
4.3.- Aukera guztiak batera aukeratu al daitezke?
Bai, eskuratzeko erregimeneko aukerak ez dira bata bestearen baztertzaileak. Beraz, 1,2,3,4,5,6 edo eskaintzen zaizkizun aukera guztiak har ditzakezu, azken kasu honetan, logikoa denez, zozketa gehiagotan parte hartzeko aukera edukiko zenukeelarik. 

Hala eta guztiz, hautaketa egiteko orduan, aukera bakoitza zertan datzan aztertzea gomendatzen dizugu, eta soilik apuntatzea interesatzen zaizunetan, esleitzen zaizun etxebizitzan bi alditan uko egiten badiozu zure eskaera bajan emango litzatekeelako, eta ezin izango zenuke izena eman Erregistroan hurrengo bi urtean, azken uko egitetik zenbatzen hasita. 
4.4.- Aukeratutako eskuratze erregimena aurrerago aldatu al daiteke?

Bai; idatziz adierazi beharko duzu. 

Horretarako, oso idazki sinple bat idatzi beharko duzu, aurreko ataletan erakutsi dugunaren antzekoa (espedientea aldatzea eskatzeko idazkiaren adibidea), non eskuratzeko erregimenean egin nahi duzun aldaketa adieraziko duzun, ondorengo datuak emanik: 

Izen-Deiturak. 

Izen-Deiturak. 

Espedientearen zenbakia 

Idazki hori zure izen emateko eskaeran jarritako ondorengo titular guztiek sinatu beharko dute eta lekua eta data jarri beharko duzu. 

Ondoren, idazki hori dagokizun Lurralde Ordezkaritzanentregatu ahalko duzu. 

Bestela, postaz bidali dezakezu, Eusko Jaurlaritzako Etxebizitza eta Gizarte Gaietako Lurralde Ordezkaritzara. Kasu honetan, gutun-azalean “Gaia: Espediente aldaketa” jartzea gomendatzen dizugu. 
5. ETXEBIZITZA BEHARRA
5.1.- Nortzuk egiaztatu behar dute etxebizitza premia?
Etxebiden inskribatzen direnek etxebizitza behar argi bat egiaztatzeko, eta horrela baldintza honekin betetzeko, eskaera egiten duten datan bizikidetza unitateko kide guztiek ziurtatu beharko dute ez dutela izango jabetzan inolako etxebizitzarik, jabetza soilik azalera-eskubiderik edo usufrukturik. 

Bizikidetza unitatea osatuko dutenkide guztiei buruz hitz egiten gaudela azpimarratzen dugu, titularrak izango diren ala ez alde batera utziz. 

5.2.- Zer gertatzen da izena eman dutenetakoren bat etxebizitza baten jabea izan bada baina orain ez?

Pertsona bat etxebizitza baten jabea izan dena eta orain dagoeneko ez dena, orain bertan eman dezake bere izena Etxebiden eta bere eskaera onartua izango da. 

Aitzitik, kontuan izan behar du, irregulartasunak ekiditeko, eta dagokion frogapenak egiteko, araudiak ezartzen duela nahiz eta inskribatzeko unean jabea ez izan, jabetza galtze hori Etxebiden izena eman duen datarekiko aurreko bi urtetan eman bada, ondoko informazioa aurkeztu beharko dela: 

a) Etxebizitza babes ofizialekoa bazen, esleipen kodea. 

b) Beste motatako etxebizitza izatekotan, etxebizitzaren besterenganatze-eskritura publikoa edo azalera-eskubidearen edo gozamen eskubidearen amaieraren egiaztagiria aurkeztu beharko da. 

Bestaldetik, orain dela gutxi jabea izan bazara, BPEn esleipen prozeduretan parte hartu ahal izateko, jabetza galdu zenetik ondoko datekiko gutxienez bi urte pasa beharko dira: 

a) Etxebiko sustapenetan, esleipen-prozedurari hasiera emango dion Etxebizitza eta Gizarte Gaietako sailburuaren agindua argitaratu duen eguna. 

b) Babes ofizialeko etxebizitza jabetzan lehenengoz eskualdatzen bada, behin-behineko kalifikazioaren eguna, eta sustapen pribatua bada lehen alokairu-kontratua gauzatzen den egunean. 

c) Babes ofizialeko etxebizitzen bigarren eta ondorengo eskualdatzeetan salerosketa-kontratua edo ondorengo alokairuetan alokairu kontratua bisatzeko aurkeztu den eguna. 

Etxebizitza barik jarraitu beharko da harik eta salerosketa hori eskritura publiko bihurtu arte edo alokairu-kontratua gauzatu arte. 

Beraz, pertsona bat jadanik jabea ez bada eta Etxebiden izena eman nahi badu, egin dezake, baina jakinda aipatu ditugun datekiko bi urte pasa behar direla. 
5.3.- Etxebizitza eduki arren Etxebiden izena emateko aukera ematen dizkizuten salbuespenak

Bizikidetza unitateko kideren batek etxebizitza bat jabetzan, jabetza soilik, azalera-eskubidean edo usufruktuan izan arren, eskaera Etxebiden altan emango litzake, betiere ondorengo egoeraren bat betetzen dela dokumentuz ziurtatzen bada: 

1.- Euskal Autonomia Erkidegoan kokatutako etxebizitza baten titulartasuna izatea, hiri-inguruneen, espazio publikoen, eraikinen eta informazio eta komunikazioko sistemen irisgarritasun-baldintzei buruzko arau teknikoak onesten dituen apirilaren 11ko 68/2000 Dekretuan bildutako sarbide eta jasogailuei buruzko xedapenak betetzen ez dituen eraikin batean. 

Gainera, eskatzaileetako batek edo eskabidean agertzen den bere seme-alabaren edo oinordekoren batek mugikortasun urri iraunkorra du. Horretararako, honako hauek joko dira mugikortasun urri iraunkorra duten urritutzat:

1) Gurpildun aulkia darabiltenak.

2) Ibiltzeko nahitaez bi makila behar dutenak.

3) Minusbaliotasunaren maila onartzeko, aitortzeko eta kalifikatzeko prozesua arautzen duen abenduaren 23ko 1971/1999 Errege Dekretuaren 3. Eranskinean bildutako D) eta H) atalak direla-eta 7 puntu edo gehiago batzen dituztenak.

2.- Etxebizitzaren pertsonako ratioa 15 m2 erabilgarri baino txikiagoa da.

3.- Etxebizitzaren jabeak edo jabeek 70 urte edo gehiago dituzte, eta etxebizitzak kokaleku duen eraikinak ez ditu betetzen irisgarritasun baldintzak, indarrean dauden arauen arabera.

4.- Etxebizitza Euskal Autonomia Erkidegoan dago, eskatzailearen ohiko bizileku iraunkorra da eta ez ditu betetzen indarrean dauden arauek ezarritako gutxieneko bizigarritasun baldintzak.

5.- Azken bi urteotan, senar-emazteen edo izatezko bikotearen bizilekua izan den etxebizitzaren titularra izan da eta banaketa edo dibortzioaren ondorioz eskualdatu da etxebizitza. Alde bakoitzak gehienez 75.000 euro eskuratu ditu, dauden hipoteka-kargetan ordaindu ez den kopurua kendu ondoren.

6.- Epailearen ebatziz beste ezkontidearen edo bikotekidearen familia-bizilekutzat jo izan den etxebizitza baten titulartasuna.

7.- Jarauspen edo dohaintza bidez eskuratutako etxebizitza baten edo batzuen titularkidetasuna, baldin eta titularkidetasun horren portzentaje batek ere ez badu %50 gainditzen eta etxebizitza-partaidetzen balioa 75.000 eurotik gorakoa ez bada.

Beraz, kasu hauetan, nahiz eta egunean etxebizitza eduki, aurkeztu berriko baldintzaren bat ematen bada, egoera horri konponbidea jarriko dion etxebizitza baten beharra badagoela ulertzan da.

Ohorra: Hori bai, 1.,2. edo 3. egoeran bazaude, herri-babeseko etxebizitza ba eskuratuz gero, zure etxebizitza Euskal Autonomia Erkidegoko administrazioaren esku utzi beharko duzu. Eskuratutako etxebizitza alokairuan bada, Administrazioaren esku utzi beharreko zure etxebizitza BIZIGUNE programan sartuko da, gutxienez bost urterako, alokairuan jarri ahal izateko.
5.4.- Salbuespeneko egoerak egiaztatzeko aurkeztu beharreko agiriak.
1.   Etxebizitzak irisgarritasun baldintzak betetzen ez dituenaren ziurtagiri teknikoa 

Orokorrean, Udaletxe Zerbitzu Teknikoa izango da etxebizitza bat irisgarritasun baldintzak betetzen dituan ala ez ezartzen duen arduraduna. 

Aitzitik, kasuen arabera, batzutan Lurralde Historikoko Foru Aldundia izango da irisgarritasun baldintzak betetzen ez direla ziurtatuko duena. 

Dena dela, lehenengo eta behin udalerriko Udaletxera joatea gomendatzen dizugu, non nor den arduraduna, eman beharreko urratsak eta aurkeztu beharreko dokumentazioa zein den esango dizuten. 

2. Etxebizitzaren azalera erabilgarria agertzen den etxebizitza jabetzaren eskritura publikoa edo azalera ziurtatzen duen ziurtagiri teknikoa 

Orokorrean, etxebizitzaren eskritura publikoan etxeak duen azalera erabilgarria eta eraikita agertzen da, eta kasu horretan, Etxebiden dokumentuaren kopiarekin batera, jatorrizkoak aurkeztu beharko dira, erkatzeko. 

Eskrituran datu horiek agertzen ez badira, oso arraroa dela, ziurtagiri tekniko gisa, etxebizitza erosteko mailegua eskatzerakoan tasazio zerbitzu homologatuek egiten duten tasazioa aurkeztu daiteke. Baita kasu honetan ere, originala eta kopia aurkeztu beharko dira. 

3. Banantze edo dibortzioko kasuan, hitzarmen erregulatzailearen eta epai judizial irmoaren fotokopia. 

Normalena ezkontide ohi bakoitzak dokumentu biak edukitzea da, baina horrela ez izatekotan eta bikotekide ohiari ez bazaio kopia bat eskatu nahi, zure udalerriko Lehen Instantziako Epaitegira joan zaitezke, non kasuaren arabera, banantze edo dibortzioko epai judizialaren kopia emango dizuten. 

4. Banatze eta Oinordetza Onartu Izanaren Eskritura. 

Bere partaidetza %50 edo gutxiagoa izanik, Etxebizitzaren oinordekidea dela frogatzeko, ziurtatu dezakeen dokumentazio ofiziala aurkeztu beharko da, hau da, banatze eta oinordetza onartu izanaren eskritura publikoa. 

Tramite hori egin bada, normalena dokumentu biak izatea da, eta kasu horretan Etxebiden dokumentuen kopia batekin batera, jatorrizkoak aurkeztu beharko dira, erkatzeko. 

Edozein arrazoiengatik, nahiz eta eskritura publikoa egin, dokumentu horiek ez badituzu, eskriturak sinatu zenituzten Notarioarengana joan zaitezke eta kopia sinple bat eskatu. Kasuen arabera, izan daiteke zenbait egun irautea emateko eta kostu ekonomikoren bat edukitzea. 

5. Dohaintzaren eskritura 

Eskritura publikoa izan beharko du, Notario aurrean sinatua eta normalean sinatzaileek gordetzen dute. Etxebiden dokumentuaren kopiarekin batera, jatorrizkoak aurkeztu beharko dira, erkatzeko. 

Edozein arrazoiengatik, nahiz eta eskritura publikoa egin, dokumentu horiek ez badituzu, eskriturak sinatu zenituzten Notarioarengana joan zaitezke eta kopia sinple bat eskatu. Kasuen arabera, izan daiteke zenbait egun irautea emateko eta kostu ekonomikoren bat edukitzea. 

Dena dela, lehenengo eta behin udalerriko Udaletxera joatea gomendatzen dizugu, non nor den arduraduna, eman beharreko urratsak eta aurkeztu beharreko dokumentazioa zein den esango dizuten. 

6. Etxebizitzak bizigaitasun-baldintzak betetzen ez dituen ziurtagiri teknikoa. 

Normalean, ziurtagiri hori Udaletxeko Zerbitzu Teknikoek ematen dute. 

Komenigarria da beti NAN eguneratuarekin joatea, bertan eman beharreko urratsez eta aurkeztu behar den dokumentazioaz informatu ahal izateko. 
Gogora ezazu zu edo zure bizikidetza unitateko kideren batek etxebizitza bat jabetzan, jabetza soilik, azalera-eskubidean edo usufruktuan, badu, zure eskaera Etxebiden altan emango dela, betiere koadroan dagoen salbuespenen bat betetzen baldin bada. 

Azkenik, kontuan izan babes ofizialeko etxebizitza baten esleipenduna suertatuko bazina: 

1.-1.,2., edo 3. egoeran bazaude, zure etxebizitza Euskal Autonomia Erkidegoko Administrazioaren esku utzi beharko duzu. Eskuratutako etxebizitza alokairuan bada, Administrazioaren esku utzi beharreko zure etxebizitza BIZIGUNE programan sartuko da, gutxienez bost urterako, alokairuan jarri  ahal izateko.
6. NORBERAREN DATUEI BURUZKO INFORMAZIO-KLAUSULA ETA INFORMAZIO OROKORRA
7. AURKEZTU BEHARREKO AGIRIAK

7.1.- Agirien xehetasuna eta berau ez daukagun kasuetan nola eskuratu

A. Norberaren nortasuna egiaztatzeko: 
Bizikidetza Unitatean 14 urte baino gehiago dituzten kideen Nortasun Agiri Nazionalaren, Egoitza Txartelaren edo Pasaportearen fotokopia. 

Izen emateko eskaeran aipatutako identifikazio dokumentuaren fotokopia aurkeztu beharko duzu, honek datuak eguneratuak eduki behar dituelarik. 

Famili Liburuaren Fotokopia, bizikidetza unitatean 18 urte baino gutxiago dituzten seme-alabak badaude.

Famili Liburua galdu baduzu edo hondatua badago, zure udalerriko Erregistro Zibilean Liburuaren kopia eska dezakezu. 

Familia Ugariaren egiaztagiria, hala badagokio. 

Euskadin, Famili Ugariaren Titulua Foru Aldundiek ematen dute eta zenbait onuren eskubidea ziurtatzen du. 

Titulua semea edo alabak 21 urte (26 ikasten badabil) izan arte balio du, betiere famili barnean ez badira aldaketak ematen. Iraungitze-data dokumentuan dator eta data bera heldu baino lehen berritu beharko da baliagarria izaten jarraitzea nahi badugu. 

Banatze edo dibortzio kasuan, adingabeko seme-alaben zaintza zuri dagokizula zehazten duen epai judiziala eta hitzarmen erregulatzailea: 

Bai dokumentu originalak nola kopiak aurkeztu beharko dituzu, frogatu eta konpultsatu ditzaten. 

Normalena ezkontide ohi bakoitzak dokumentu biak edukitzea da, baina horrela ez izatekotan eta bikotekide ohiari ez bazaio kopia bat eskatu nahi, zure udalerriko Lehen Instantziako Epaitegira joan zaitezke, non kasuaren arabera, banantze edo dibortzioko epai judizialaren kopia emango dizuten. 
B. Egoitza ziurtatzeko

Etorkizuneko titularren gaur egungo errolda-ziurtagiria, antzinatasunaren datarekin. 
Etorkizuneko edozein titular atzerrian bizi zareten euskal gizataldeen kide zaretela egiaztatzen duen agiria.
Indarrean dagoen araudiaren arabera, euskal gizatalderen baten kide zarela frogatzeko, bi talde hauetakoren barne egon beharko duzu: 

1.- Atzerrian bizi diren euskaldunak, hala nola bere ondorengoak, nazionalitate espainiarra mantenduz eta bere azken auzotasun administratiboa Euskadin dutelarik. 

2.- Euskadin jaiota guda zibilaren ondorioz ebakuatuak izan zirenak eta bere egoitza atzerrian mantentzen dutenak. 
C. Mugikortasun urriko ezgaitasuna ziurtatzeko

Mugikortasun urriko ezgaitasun fisikoa baduzula eta ezgaitasuna nolakoa den egiaztatzen duen agiria, dagokion erakundeak emana: gurpilezko aulkia, bi makilez baliatu beharra edota 7 eta 15 puntu artean egon.
Ziurtagiri hau dagokizun Foru Aldundian gai hau eramaten duen Sailak eman ohi du. 
D. Diru-sarrerak egiaztatzeko

Etorkizuenko titular guztiek ziurtatu behar dituzte diru-sarrerak. 

- PFEZ aitortu beharra baduzu edo aitortu baduzu, honako agiri hauek aurkeztu beharko dituzu: 
· Errenta aitorpen horretaz gain, kotizazio gabeko prestaziorik jasoz gero, (aurretik Segurtasun sozialean kotizatu izan gabe jaso daitezkeenak) dagokion egiaztagiria.

- PFEZ aitortu beharrik ez baldin baduzu (eta ez duzu aitortu), jarraian adierazten diren agiriak aurkeztu beharko dituzu: 

· Beste konturako langilea bazara,zergaldi horretan kontzeptu guztiak direla-eta jaso dituzun sarrera gordinak adierazten dituen agiria, enpresak edo enplegu-emaileak egina. 

· Pentsioduna bazara edo bestelako beka, prestazio edo sorospenak (gizarte ongizatekoak barne) jasoz gero, dagokion egiaztagiria, ekitaldi horretakoa. 
7.2.- Data eta sinadura

Bukatzeko, sinaduraren gaia azpimarratu nahi dugu. 

Eskaeraren formularioan ikus dezakezunez, sinatu behar duena ez da bakarrik eskatzailea, etxebizitzaren ondorengo titular guztiek sinatu behar dute. 

Era berean, kontuan izan behar duzu edozein dokumentu edo Espedientearen Aldaketarako eskaeraren bat aurkezten baduzu, titular guztiek sinatzen jarraitu beharko dutela

